«Тĕлĕнмелле çул  çÿревре»

вăйă евĕрлĕ заняти конспекчĕ

Тĕллевĕ:

1).    Ачасен математикăри ăнлавĕсене вăйăра усă курма хăнăхтарасси.

2).    Геометри фигурисем çинчен пĕлĕве ÿстересси. 

3). Япаласен вăрăмăшне, сарлакăшне тата çÿллĕшне танлаштаракан хăнăхусене çирĕплетесси.

Кирлĕ материал: геометри фигурисем (тăваткал, виç кĕтеслĕх), чăрăшсем (çÿлли тата лутри); мулкач, кăмпа, йĕкел, мăйăр ÿкерчĕкĕсем; тетте: ăслă Тăмана; кăвак тĕслĕ пусма тăрăхĕсем, хăма татăкĕсем.

Заняти йĕрки:

Зала капăрлатни: симĕс кавир - вăрман уçланки; мольберт. 
Икĕ кăвак пусма тăтăкĕ — пĕри, ансăрри, пĕчĕк юхан шыв, тепри, анли, мăн юхан шыв пулать.  Ачасен шутне асра тытса сĕтелсемпе пукансене лартса тухмалла. Сĕтел çинче кашни валли уйрăм ĕçсем пур («вăрман шкулĕ»).

Воспитатель: Ырă  кун пултăр сире, ачасем. Калăр-ха, эсир çул çÿреме юрататăр-и  ?

Ачасем: Юрататпăр!

Воспитатель: Сире пурне те çул çÿреве йыхравлатăп. Эпир сирĕнпе тупмалли юмахри япалапа  каятпăр:

Вĕçмесĕр, нăрлатмасăр

Нăрă урампа чупать.

Резина пушмак тăхăнать:

Бензинпала тăранать.

(хурав – машина)

- Тĕрĕс, эпир сирĕнпе çул-йĕре машинăпа тухатпăр. Пурте шофер пулатпăр.

Машин урапасем пушаннă: вĕсене хăпартăр (ш-ш-ш-ш-ш…)

Бакĕсене уçăр (чк-чк-чк…)

Бакĕсене бензин тултарăр (с-с-с-с-с…)

Бакĕсене хупăр (чк-чк-чк…)

Моторне тапратăр (кĕр- кĕр- кĕр …)

Сигналне тĕреслесĕ пăхар-ха (пи-пи-и-ик…)

У-У-У-У…Машина кайрĕ!

Воспитатель: Каять, кĕрлет машина,   

                      Шофер кабинăра
                      Умра ав юхан шыв,

                      Умра - çăра вăрман.

Воспитатель: Çитрĕмĕр, атьсем. Чарăн, машина! Акă эпир вăрман уçланкине çитрĕмĕр. Пурте вырнаçса ларăр. (Ачасем симĕс кавир çине лараççĕ).
- Уçланкă хĕрринче чăрăш ÿсет,  унпа юнашар тепри.  Пăхăр-ха, ачасем, çак чăрăшсен çÿллĕшĕ пĕр тан-и?

Ачасем: Пĕр тан мар!

Воспитатель: Ку мĕнле чăрăш?

Ачасасем: Çÿллĕ чăрăш!

Воспитатель: Ку тата мĕнле чăрăш?

Ачасем: Ку лутра чăрăш!

Воспитатель: Уçланкăна çамрăк мулкач килсе кĕрет.  Миçе мулкач уçланкăра?

Ачасем: Пĕрре! Пĕр мулкач!

Воспитатель: Кайран ун патне тепĕр мулкач, унтан тата тепĕр мулкач, каярахпа тата тепĕр мулкач… Уçланкăра миçе мулкач?

Ачасем: Нумай! Уçланкăра нумай мулкач!!!

Воспитатель: Чăрăшсем тата мĕн чухлĕ? Атьăр-ха шутлар! (пĕрре, икĕ). Пĕр чăрăшĕ – çÿллĕ, тата тепĕр чăрăшĕ – лутра.
(Вăйă «Мĕн çухалчĕ»). 

Сасартăк уçланкăна пакша персе çитет. Унăн аллинче туп-тулли çимĕç кунтăкĕ. Хĕлле валли вăл тем те пĕр хатĕрленĕ. Ун кунтăкĕнче – йĕкел, мăйăр, кăмпа, çырла.  Çаксене пурне те пакша хăйĕн йăвине пытарать.
 (Вăйă «Мĕн çухалчĕ»). 
Пакша мĕн çухатса хăварчĕ?
Ачасем: Кăмпа.

Воспитатель: Мĕн çухатса хăварнине тупма пакшан каялла таврăнмалла. Пакша хăйĕн апачĕсене тепĕр çĕре пытарса хума шутлать. Пĕтĕмпех каялла кунтăка пуçтарать,  тепĕр йывăç хăвăлне илсе каять те кăларса хурать: мăйăр, йĕкел, кăмпа. Татах тем çухатса хăварчĕ пакша.

Ачасем: Çырла.

Воспитатель: Мĕн çухатса хăварнине тупма пакшан каялла таврăнмалла.  Пакшан тепĕр хут çимĕçсене йывăç хăвăлне пытарма лекет. Пакша йĕкел, кăмпа, çырла, мăйăр илсе килет. Пурне те илсе килчĕ-и пакша?

Ачасем: Пурне те.

Воспитатель: Уçланкăра мулкачсем вăйă пуçланă. Атьăр-ха, ачасем, эпир те сирĕнпе «Мулкач, уя тух» вăйă выльăпăр. Малтанах пирĕн мулкача суйламалла. Шут сăвви калас пулать мулкач суйлама.
(Вăйă выляççĕ.)

Воспитатель:  Атьăр-ха, хамăр çул çÿреве малалла тăсар! Пурте ман хыççăн утса пырăр. Ак умра – пĕчĕк юхан шыв. Юхан шыв мĕнле? Анлă е ансăр?

Ачасем: Ансăр.

Воспитатель:  Юхан шыв ансăр пулсан атьăр ун урлă утса каçар. (Ачасем юхан шыв урлă утса-сиксе каçаççĕ). Халĕ малалла утар. Пăхăр-ха: пирĕн умра  мĕнле юхан шыв? Ун урлă каçма пулать-и?

Ачасем: Çук. 

Воспитатель:  Ун урлă каçма пирĕн кĕпер хывмалла. (Ачасем икĕ кĕпер тăваççĕ: пĕри – ансăр, тепри – анлă). Мĕнле кĕперпе пире тепĕр  çырана каçма аван?  

Ачасем: Пире анлă каçă аван.   

(Ачасем кĕперпе тепĕр çырана каçаççĕ).

Воспитатель:  Ай, атьсемĕр, пăхăр-ха: кам кĕтсе илет пире? Ку пирĕн Тăмана -  ăслă-пуçлă Тăмана!

Тăмана: Ырă кун пултăр сире, ачасем! Пурте мана ăслă-тăнлă кайăк тесе шухăшлаççĕ. Анчах та манпа пĕр инкек пулса иртрĕ. Пĕррехинче вăйлă асар-писĕр çил-тăвăл килсе кĕчĕ те манăн кил-çурта вĕçтерсе кайрĕ. Халĕ манăн пурăнма вырăн çук. Тархасшăн, пулăшсамăрччĕ эсир мана. Геометри фигурисенчен çурт-йĕр çавăрса парсамăрччĕ.

(Ачасем сĕтелсем хушшине ларса тухаççĕ)

Воспитатель:  Сирĕн сĕтелсем çинче геометри фигурисем пур. Халĕ эпĕ сире тупмалли юмах калатăп. Эсир хуравне фигурăсемпе  тĕрĕс кăтартма тăрăшăр. Пĕрремĕш тупмалли юмах.

Мĕнле фигурăн пур енĕ те пĕр тан?

Ачасем: Тăваткал.

Воспитатель:  Акă тата тепĕр тупмалли юмах итлĕр-ха. Мĕнле кĕлеткен виçĕ ен тата виçĕ кĕтес?

Ачасем: Виç кĕтеслĕх. 

Воспитатель:  Ай, маттур та иккен эсир, ачасем! Эсир пурте тупсăмне тĕрĕс тупма пултартăр. Тавтапуç сире уншăн! Халĕ вара çак кĕлеткесенчен пирĕн çурт тумалла тата ăна çаран çине лартмалла. (Ачасем кĕлеткесене хут  çине çыпăçтараççĕ).

Пурте ĕçе пултарчĕç. Халĕ вара эсĕ, Тăмана, хăвна кирлĕ çурта суйласа ил. (Воспитатель ачасен ĕçесене пурне те кăларса кăтартать).
Тăмана: Чăннипех те маттур эсир, ачасем! Çакăн пек хăтлă кил-çурт туса парса мана савăнтармаллипех савăнтартăр.

Воспитатель:  Халĕ пирĕн пурин те пĕрле ача садне таврăнмалла. Чăнах та, эпир сирĕнпе пĕрле тĕлĕнмелле çул çÿревре пулса куртăмăр.


Халĕ, вара, пурте хамăр машинăсем çине ларатпăр, моторсене чĕртсе кĕрлеттеретпĕр те ача садне каятпăр…

воспитатель

